
　〈鳴尤慘物怪人妖天鳴地震彗星兩見于女尾日月繼食于元春正微臣無哭流涕之秋　皇上臥薪嘗瞻之〉

　〈日也諒陰已三朞矣曾召一大臣質一謂官納一諫士乎忠言重折檻之罰懦臣虛納誨之功歡姜違䧗川之〉

　〈規日覲絕疇咨之益回話屢懲內批突降言休官府䡊肆阻撓權在私門牢不可破迨其手握王爵口𡁮天憲〉

　〈風行勢協釁陷黨成會使台輔具員九卿拱手元良慍侮于弧立百職旂首而棄命兹霜雖未冰月已幾望前〉

　〈車不遠怨豈在明踈入命廷杖下詔獄〉

庚午〈隆慶四年〉

正月陳以勤䟽言臣因頃來多病乞骸骨歸但夙以藩邸

舊臣不忍苟去謹條六事以補衮闕一曰愼擢用二曰酌

久任三曰懲賍吏四曰廣用人五曰練民兵六曰重農殺

納之允致仕加太子太師給郵傳夫廪如例

二月大學士高拱䟽言武反商政止于三事今　皇上以

子繼父豈宜專事更張且大禮大獄　先帝勵精之政而

槩議改易尤非繼體所宜其卹錄召用亦多偏私如唐樞

以建言削藉迄擯不錄及諸未錄者悉查例以行○原任

刑部右侍郎曾鈞卒謚恭肅賜祭葬如例

　〈鈞進賢縣人端嚴廉正常勅奏武定倭郭勛大學士嚴嵩宜聲大震居官四十年始終一節〉

南京太僕寺少卿殷從儉上言廣西毒民惟獞而所畏惟

狼兵先年古田之寇雖時時出没然未敢深入由防守有

狼兵也頃歲減狼兵置募兵已復盡革狼募二兵而用浙

關兵捕鼠者易貓以犬然臣嘗講求防禦之法宜莫如調

--

狼兵占地而責之屯守蓋土官以得地爲利而古田素稱

膏腴尤其所覬覦也宜擇調東蘭那地南丹三州土官令

親領精銳狼兵各一二萬各給以行粮資以嚮道進據古

田要害田畜其中日夜探賊所往遣諜購求幷勦勿赦則

首惡必盡成擒矣又各獞村塞不下數百種類不啻數萬

其中固有納粮向化者亦有曾經爲寇未與犯城後能懼

罪願立長相統者進兵之初又當預發旗搒分別之要使

衆心知所向背而不疑然後一鼓下之別立土官年力功

勞相應者查照左江之例授以廵檢職銜令其以夷治爽

屬之桂林府管轄則今日之獞寇卽他日之狼兵納粮屬

調與編民無異古田永無患矣　上采行之○高拱請需

未以待邊關之用拱言宜于兵部添設右侍郎二員同額

設侍郎協理部事平日則練習本兵政務或欲廵邊關務

卽以一人往使便宜行事又不煩于假借或遇邊員總督

員缺卽以一人往使可朝發夕至又不費于那移迨其出

入中外閱歷使深次第推補書如此而猶稱乏用必不然

也兵乃專門之學宜預養待用法當自兵部始宜特高其

選而以有智謀才力者充之更專官于此而又立陞格如

邊方兵備缺卽以兵部司屬補邊方廵撫缺卽以邊方兵

備補邊方摠督缺卽以廵撫補而摠督與在部侍郎又以

